PROXECTO de Decreto /2016, do de , polo que se crea e regula o Observatorio

Galego de Dinamizacion Demografica

Os estudos que se vefien realizando sobre a evolucion da poboacion galega dan conta
dunha situacién de cambio demografico, caracterizada pola diminucion das taxas de
natalidade, por debaixo do nivel de reemprazo xeracional, o descenso da mortalidade e

unha esperanza de vida crecente e prolongada.

O fendémeno de transicion demogréafica sinalado non é exclusivo da nosa comunidade,
mais presenta en Galicia unhas caracteristicas propias derivadas, entre outras cuestions,
do modo tradicional de asentamento altamente disperso, e unha especial intensidade no
contexto nacional e incluso europeo. Neste sentido, compre sinalar que Galicia perde
progresivamente peso no conxunto da poboacion do Estado e é, na actualidade, a
terceira comunidade autonoma co indice de fecundidade mais baixo e tamén a segunda

comunidade cun maior indice de envellecemento.

A xestion desta situacion obriga a adoptar unha vision sistémica e a abordar os distintos
desafios dun modo transversal e interdisciplinar, aspectos que se presentan como un dos
retos e tarefas fundamentais de cara ao futuro non s6 da Xunta de Galicia e do resto de
administracions publicas galegas, que deberan incorporar os factores poboacionais no
desefio e desenvolvemento das politicas publicas, sendn tamén dos axentes sociais e

econdémicos que operan no territorio.

Consciente desta necesidade de desenvolvemento dunha estratexia transversal na accion
de goberno, a Xunta de Galicia puxo en marcha o “Plan de Dinamizaciéon Demografica
de Galicia 2013-2016, horizonte 2020” aprobado polo Parlamento de Galicia o 8 de
abril de 2013.

Posteriormente, o “Plan estratéxico de Galicia 2015-2020”, incluiu, entre outros, o
obxectivo transversal da dinamizacion e revitalizacion demografica de Galicia e

estableceu un paquete integral de medidas para avanzar no obxectivo de crear en Galicia



un ambiente social favorable para vivir, para formar unha familia e para que cada quen

poida ter os fillos e fillas que desexe.

Para avanzar neste propoésito é preciso un cofiecemento exhaustivo e permanentemente
actualizado da realidade demografica galega. Para iso, cémpre contar cun Organo
especializado que leve a cabo este labor e que asesore &s administracions publicas da
Comunidade autonoma de Galicia na incorporacion da perspectiva demografica, ao
tempo que actle de canle de divulgacion da informacion de interese desde o punto de
vista demografico.

Como resposta a esta necesidade, adoptase a iniciativa institucional de crear o

Observatorio Galego de Dinamizacion Demogréfica.

En consecuencia, 0o obxecto desta norma € a creacion do Observatorio Galego de
Dinamizacién Demogréfica asi como a regulacion das stas funciéns, composicion e
réxime de funcionamento. Coa sla creacion avanzase na elaboracion das condicions
precisas para abordar o devalo demografico de Galicia, ao aumentar o cofiecemento e a
andlise de cara a determinar as liflas de traballo nas compofientes basicas de

dinamizacion demogréfica.

O Decreto 116/2015, do 4 de outubro, modificou a estrutura organica da Xunta de
Galicia, aprobada polo Decreto 227/2012, do 2 de decembro, con base nos principios de
eficacia, suficiencia e racionalizacion que deben inspirar a actuacion e organizacion
administrativa. Asi mesmo, a través do Decreto 129/2015, do 8 de outubro, polo que se
fixa a estrutura organica das consellerias da Xunta de Galicia, créase a actual
Conselleria de Politica Social. Coa publicacién do Decreto 176/2015, do 3 de decembro,
polo que se establece a estrutura organica da Conselleria de Politica Social, regtlanse as
funciéns correspondentes & direccion xeral con competencias en materia de
dinamizacion demografica, entre as que se atopan as de exercer as politicas destinadas a
favorecer e impulsar o crecemento demografico, a renovacion xeracional e abordar o

envellecemento da poboacion galega.



Este decreto define o Observatorio Galego de Dinamizacion Demografica como un
organo colexiado con competencias en materia de demografia, e o adscribe a conselleria
competente en materia de benestar social, contando coa participacion na sua
composicion de todas as consellerias da Administracion xeral da Comunidade autbnoma
de Galicia, dunha representacion da Administracion estatal e local asi como das
organizacions representativas de intereses econdmicos e sociais. Deste xeito, garantase a
incorporacion do principio de transversalidade nas actuacions que se vaian a

desenvolver no ambito das stas competencias.

Respecto & sla estrutura, este decreto consta de dezaseis artigos agrupados en dous

capitulos, tres disposicions adicionais e duas disposicions derradeiras.

O capitulo 1, que leva por rubrica “disposicions xerais”, regula cuestions de caracter
xeral: o obxecto, natureza e réxime xuridico, finalidade, adscricion e funciéns do

Observatorio Galego de Dinamizacion Demogréfica.

O Capitulo II, co nome “normas basicas de organizacion e funcionamento”, esta
dedicado & composicion do observatorio, regulando en artigos diferenciados as figuras
das persoas titulares da presidencia, vicepresidencia, secretaria e vogalias, as suas
substitucions e as correspondentes funcions. Ademais diso, este capitulo contempla o
réxime de funcionamento do observatorio e a forma de difusion dos datos,

informacidns, traballos e actuacions que desenvolva.

A disposicion adicional primeira sinala que as actuacions previstas neste decreto non
implicaran incremento adicional do gasto publico e non xeraran aumento dos créditos
orzamentarios da conselleria competente en materia de benestar social. Na disposicion
adicional segunda establécese o prazo de constitucion do Observatorio Galego de
Dinamizacién Demografica e na terceira incliese unha referencia & especial

colaboracion co Instituto Galego de Estatistica.

A disposicion derradeira primeira habilita para o desenvolvemento normativo e a

segunda establece a entrada en vigor deste decreto.



Consonte o disposto na Lei 16/2010, do 17 de decembro, de organizacion e
funcionamento da Administracion xeral e do sector publico autondémico de Galicia, esta
disposicion foi sometida a trdmite de audiencia, informacion publica e conta con todos

os informes correspondentes.

Na sua virtude, por proposta do conselleiro de Politica Social, e logo da deliberacion do

Consello da Xunta de Galicia, na sta reunion do dia...,

DISPONO:

CAPITULO |

Disposicions xerais

Artigo 1. Obxecto

Este decreto ten por obxecto a creacion do Observatorio Galego de Dinamizacion
Demogréfica, asi como a regulacion das suas funcions, composicion e réxime de

funcionamento.

Artigo 2. Natureza e réxime xuridico

1. O Observatorio Galego de Dinamizacion Demografica configirase como un érgano
colexiado de asesoramento, colaboracion institucional e participacion social en materia

de demografia, no &mbito da Comunidade autonoma de Galicia.

2. En todo o non regulado neste decreto seralle de aplicacion o establecido na seccion
3% do capitulo 1, do titulo I da Lei 16/2010, do 17 de decembro, de organizacion e
funcionamento da Administracion xeral e do sector puablico autonémico de Galicia
(LOFAXGA), e no capitulo Il do titulo Il da Lei 30/1992, do 26 de novembro, de

réxime xuridico das administraciéns publicas e do procedemento administrativo comun.

Artigo 3. Finalidade



A finalidade do Observatorio Galego de Dinamizacion Demogréafica é facilitar o
cofiecemento pormenorizado da realidade demografica galega e asesorar as
administracions publicas galegas para a inclusion da perspectiva demografica no desefio
e desenvolvemento das suas politicas. Asi mesmo, servird de foro de didlogo
permanente entre as distintas administracions puablicas e as organizacions
representativas de intereses sociais e econdmicos, co fin de asegurar a sua participacion

activa na abordaxe dos desafios derivados do cambio demogréfico.

Artigo 4. Adscricion do Observatorio Galego de Dinamizacion Demografica

O Observatorio Galego de Dinamizacion Demografica adscribese & conselleria
competente en materia de benestar social, que lle prestara o soporte persoal e material

preciso para o exercicio das suas funcions.

Artigo 5. Funcions

Este observatorio, para a consecucion dos seus fins, exercera as seguintes funcions, sen

prexuizo das competencias do Instituto Galego de Estatistica:

a) Recompilar, analizar e intercambiar informacién relevante desde o punto de vista

demogréfico.

b) Definir e aplicar indicadores que permitan medir as variables demogréficas, con
especial atencion ao fendmeno da exclusion territorial ou & singularidade e
especificidade dos impactos do cambio demogréafico en Galicia debidos, entre outros

factores, a elevada dispersion da poboacion.

¢) Realizar e divulgar os estudos e traballos que resulten de interese desde o punto de
vista demografico, asi como difundir os informes, estudos e traballos realizados por

persoas expertas e/ou entidades de especial relevancia no campo da demografia.



d) Promover a producién de material documental de interese desde o punto de vista

demogréfico.

e) Identificar as iniciativas, experiencias, proxectos piloto, recursos e programas de
referencia en materia de dinamizacion demografica, tanto no &mbito da Comunidade
Auténoma, como no do Estado, da Union Europea e das distintas axencias das Nacions

Unidas, facilitando a sua divulgacion e promocion.

f) Formular propostas e recomendacions para ser consideradas na configuracion das
lifias estratéxicas e prioridades de actuacion transversais da accion publica de Galicia,
para incidir positivamente nas dinamicas demogréaficas da Comunidade auténoma e
impulsar respostas adecuadas &s consecuencias do cambio demografico desde o sector

publico.

g) Realizar un seguimento permanente da evolucion das dinamicas demograficas, das
accions desenvolvidas e dos avances acadados, nomeadamente dos instrumentos de
planificacion estratéxica das distintas administracions pablicas galegas, propofiendo, de

Ser 0 caso, 0S axustes precisos para que estes acaden os seus obxectivos.

h) Promover foros de discusion e debate que, nos seus diferentes formatos, permitan o
encontro e a reflexion das diferentes entidades e axentes sociais € econdmicos

involucrados na problematica demogréfica.

i) Elaborar un informe anual sobre a situacion demogréafica en Galicia, o cal sera
obxecto de tramite de audiencia asi como de informacion publica a través dun sitio web

especifico dentro do portal institucional da Xunta de Galicia.

[) Emitir cantos informes sexan solicitados polas distintas administracions da
Comunidade autbnoma de Galicia sobre as materias da sia competencia, especialmente
sobre a avaliaciéon do impacto demogréafico das diferentes medidas e politicas publicas.

Estes informes, facultativos e non vinculantes, seran emitidos no prazo maximo dun



mes, agas que pola sua complexidade precisen dun prazo maior, que en todo caso non

podera exceder de tres meses.

m) Fomentar calquera outras actuacions que se consideren necesarias en relacion coa
dinamizacion demografica, asi como realizar aquelas que lle sexan encomendadas para

0 mellor cumprimento dos seus fins.

CAPITULO II

Normas basicas de organizacion e funcionamento

Artigo 6. Composicion

O Observatorio Galego de Dinamizacién Demogréafica terd a seguinte composicién, que
procurara unha participacion equilibrada de mulleres e homes:

1. Presidencia

2. Vicepresidencia

3. Secretaria

4. Vogais:

a) Un/unha vogal, con rango minimo de xefatura de servizo designado/a por cada unha
das consellerias da Xunta de Galicia.

b) Unha persoa en representacion do Consello Galego de Relacions Laborais.

c¢) Unha persoa en representacion do Instituto Galego de Estatistica (IGE).

d) Unha persoa en representacion da Delegacién do Goberno en Galicia.

e) Unha persoa en representacion da Federacién Galega de Municipios e Provincias
(FEGAMP).

f) Unha persoa en representacion de cada unha das tres Universidades galegas.

g)Unha persoa en representacion da Confederacion de Empresarios de Galicia (CEG).

h) Unha persoa en representacion de cada un dos sindicatos que estean presentes na
Mesa Xeral de Negociacion das administraciéns publicas.

i) Duas persoas expertas de recofiecido prestixio no campo da demografia.

Artigo 7. Presidencia



1. A presidencia do Observatorio Galego de Dinamizacion Demogréafica correspondelle

& persoa titular da conselleria competente en materia de benestar social.

2. Nos casos de vacante, ausencia, enfermidade ou outra causa legal, a persoa titular da
presidencia serd substituida pola titular da vicepresidencia, salvo que por vacante,
ausencia, enfermidade ou outra causa legal de ambas as ddas, a persoa titular da
presidencia designe a outra persoa entre as titulares das vogalias do observatorio.

3. As funcidns da persoa titular da presidencia son:
a) Desempeniar a representacion do Observatorio Galego de Dinamizacion Demogréfica.

b) Acordar a convocatoria das sesidns ordinarias e extraordinarias e a fixacion da orde
do dia, tendo en conta, de ser o caso, as peticions dos/as demais membros que foran

formuladas con suficiente antelacion.

c) Presidir as sesions, moderar o desenvolvemento dos debates e suspendelos por causas
xustificadas.

d) Dirimir co seu voto os empates, para os efectos de adoptar acordos.
e) Asegurar o cumprimento das leis.

f) Visar as actas e certificacions dos acordos.

g) Nomear e separar, se € 0 caso, as/os vogais titulares e suplentes representantes das
entidades e organizacions mencionadas no artigo anterior.

h) Exercer cantas outras funcions sexan inherentes a presidencia dun érgano colexiado.

Artigo 8. Vicepresidencia

1. A \vicepresidencia do Observatorio Galego de Dinamizacion Demografica
correspondelle & persoa titular da direccion xeral competente en materia de

dinamizacién demografica.



2. Son funcions da vicepresidencia:

a) Exercer as funcidns atribuidas & persoa titular da presidencia en caso de ausencia,

vacante, enfermidade ou outra causa legal.

b) Asistir & persoa titular da presidencia nas sesions do Observatorio Galego de

Dinamizacién Demogréfica.
c) Exercer aquelas funciéns delegadas pola persoa titular da presidencia.

d) Exercer cantas outras funciéns sexan inherentes ao Seu cargo e que estean

relacionadas coa dinamizacion demogréafica.

Artigo 9. Secretaria

1. A secretaria do Observatorio Galego de Dinamizacién Demogréafica correspondelle a
unha persoa funcionaria adscrita & direccion xeral competente en materia de
dinamizacion demogréfica, que serd nomeada pola persoa titular da presidencia

atendendo a criterios de imparcialidade, obxectividade, mérito e capacidade.

2. Nos casos de vacante, ausencia ou enfermidade, serd substituida pola persoa

funcionaria que expresamente designe a persoa titular da presidencia.
3. Son funcions da persoa titular da secretaria:
a) Asistir &s reunions, con voz pero sen voto.

b) Efectuar a convocatoria das sesiéns do observatorio por orde da sua presidencia, asi

como as citacions aos/as seus membros.

c) Recibir os actos de comunicacion dos/as membros co observatorio e, polo tanto, as
notificacions, peticions de datos, rectificacions ou calquera outra clase de escritos dos

que deba ter cofiecemento.

d) Preparar o despacho dos asuntos e redactar e autorizar as actas das sesions.



e) Expedir certificacions das consultas, ditames e acordos aprobados.

f) Cantas outras funcions sexan inherentes & secretaria dun 6rgano colexiado.

Artigo 10. Vogalias

1. Osl/as vogais titulares do Observatorio Galego de Dinamizacién Demografica e as
persoas suplentes que as substitian nos supostos de ausencia, enfermidade ou calquera
outra causa lexitima debidamente xustificada, seran nomeados/as e separados/as pola
persoa titular da presidencia, a proposta da organizacion ou entidade das recollidas no

artigo 6, que corresponda en cada caso.

As persoas expertas previstas na letra i) do dito artigo seran propostas pola persoa titular

da direccion xeral competente en materia de dinamizacion demografica.

2. Correspondelle as vogalias:

a) Recibir cunha antelacion minima de corenta e oito horas a convocatoria que contefia a

orde do dia das reuniéns.
b) Participar nos debates das sesions.

c) Exercer o seu dereito a voto e formular o seu voto particular, asi como expresar o

sentido do seu voto e 0s motivos que o xustifican.
d) Formular rogos e preguntas.

e) Obter a informacion precisa para cumprir as funciéns asignadas.
f) Cantas outras funcions sexan inherentes & sta condicion de vogal dun érgano

colexiado.

3. Seran causas de separacion do exercicio das stas funciéns as seguintes:

a) A renuncia expresa.

b) A revogacion da representacion, por parte da organizacion ou entidade que o/a

Propuxo.

c) A declaracion de incapacidade ou inhabilitacion para o exercicio de cargo publico por

sentenza xudicial firme.

d) Calquera outra causa xustificada que impida o exercicio das funcions asignadas.

As circunstancias anteriormente sinaladas deberan comunicarse & secretaria do

observatorio.

Artigo 11. Duracion do mandato

1.0s/as membros do observatorio que tefian a dita condicion por razon do seu cargo

desempefarén as suas funciéns polo tempo que dure o exercicio deste.

2. A persoa titular da secretaria e os/as vogais titulares seran nomeadas por un periodo
de catro anos a partir da data da sesidén constitutiva, sen prexuizo da sta posible

reeleccién e do previsto no apartado 3 do artigo anterior.
Artigo 12. Funcionamento
1. O Observatorio Galego de Dinamizacion Demografica funcionard en Pleno e en

grupos de traballo.

2. Para a valida constitucion do observatorio requirirase a presenza das persoas titulares
da presidencia e da secretaria ou, de ser o caso, daquelas que as substitGan, e da metade,

polo menos, dos seus membros.
3. Cando a orde do dia o requira, a persoa titular da presidencia podera invitar a

participar nas sesions do pleno e dos grupos de traballo, con voz pero sen voto, outras

persoas cualificadas ou instituciéns que, por razon da sla actividade ou cofiecementos

especializados, tefian relacion relevante coas materias obxecto da actividade deste

observatorio.

Artigo 13. O Pleno

1. O Pleno do Observatorio Galego de Dinamizacién Demografica estard composto por
todas as persoas nomeadas no artigo 6 deste decreto, as cales, salvo a titular da

secretaria, teran dereito a voto.

2. O Pleno reunirase, polo menos, en sesion ordinaria, unha vez cada seis meses e, con
caracter extraordinario, cando sexa convocado pola persoa titular da presidencia por
causa dalgun motivo de especial transcendencia relacionado coa competencia do

devandito observatorio ou pola peticion dun terzo dos seus membros.

3. Os acordos adoptaranse por maioria dos membros presentes, decidindo en caso de
empate o voto da persoa titular da presidencia e facéndose constar en acta 0s votos

discrepantes, asi como o seu fundamento, se asi se solicita.

Artigo 14. Grupos de traballo

1. O Pleno podera acordar a constitucion, con caracter permanente ou temporal, de
grupos de traballo con caracter sectorial ou por areas de xestion especificas, co obxecto

de dinamizar o seu funcionamento e dotalo de maior operatividade.

2. O acordo de constitucion de cada grupo de traballo debera especificar a sua
composicion, as funcions que se lle encomenden e, se é 0 caso, 0 prazo para a sla

constitucion.

Artigo 15. Actas

1. De cada sesion que se celebre a persoa titular da secretaria levantara a correspondente
acta, na cal se reflectiran as persoas e entidades asistentes, a orde do dia, as
circunstancias do lugar e tempo en que se realizou, as deliberaciéns e o contido dos

acordos adoptados.

2. Na acta figurard, por solicitude dos respectivos/as membros do Pleno, o voto
contrario ao acordo adoptado, a sua abstencion e os motivos que a xustifiquen ou o

sentido do seu voto favorable.

3. Calquera persoa membro ten dereito a solicitar a transcricion integra da sUa
intervencion ou proposta, sempre que se refira a algun dos puntos da orde do dia e
achegue, no acto ou no prazo que sinale a persoa titular da presidencia, o texto que se

corresponda fielmente coa sUa intervencidn, que se unira & acta.

4. Os/las membros que discrepen do acordo maioritario poderdn formular voto
particular por escrito, que se unira & acta no prazo das corenta e oito horas seguintes a

finalizacion da sesion.

Artigo 16. Difusion

O Observatorio Galego de Dinamizacion Demografica difundird os datos, informaciéns,
traballos e actuacions que elabore, a través dun sitio web especifico dentro do portal

institucional da Xunta de Galicia.

Disposicién adicional primeira. Non incremento do gasto

A constitucion e posta en funcionamento do Observatorio Galego de Dinamizacion
Demografica non implica incremento do gasto publico e non xerard aumento dos
créditos orzamentarios da conselleria competente en materia de benestar social. Asi
mesmo, as persoas que compofien este 6rgano non percibiran indemnizaciéns pola

asistencia as stas reunions.

Disposicién adicional segunda. Prazo de constitucion do Observatorio Galego de

Dinamizacién Demografica

A sesion constitutiva do Observatorio Galego de Dinamizacién Demografica tera lugar

no prazo maximo de tres meses a partir da entrada en vigor deste decreto.

Disposicidon adicional terceira. Colaboracién especial co Instituto Galego de Estatistica

Para o mellor cumprimento dos seus fins, o Observatorio Galego de Dinamizacion
Demogréfica mantera unha especial colaboracion co Instituto Galego de Estatistica que,
sen prexuizo das suas competencias, lle facilitara a informacion e os datos precisos en

materia de demografia no &ambito da Comunidade autonoma de Galicia.

Disposicion derradeira primeira. Habilitacion normativa

Facultase & persoa titular da conselleria competente en materia de benestar social para
ditar as disposicions necesarias para facilitar o correcto funcionamento do Observatorio
Galego de Dinamizacion Demografica asi como para o desenvolvemento e execucion
deste decreto.

Disposicién derradeira segunda. Entrada en vigor

Este decreto entrara en vigor o dia seguinte ao da sua publicacion no Diario Oficial de
Galicia.

Santiago de Compostela,

Alberto NUfiez Feijoo

Presidente

José Manuel Rey Varela

Conselleiro de Politica Social

